
தமிழ்ப் பழமொழிகள்







கொண்டவனும் கொடுத்தவனும் ஒன்றாய்ப் போய்விடுவார்கள்; கொட்டு மேளக்காரனுக்குத்தான் கோணக் கோண இழுக்கும்.

கொண்டவனும் கொடுத்தவனும் ஒன்று; கொட்ட வந்த பறையன் தூரத் தூர. 

கொண்டவனே தொண்டையைப் பிடித்தால் பெண்டு என்ன செய்வாள்? 

கொண்டவனை அடித்துக் கோமுட்டிக்குக் கொடுப்பாய். 

கொண்டவனை விட்டுக் கண்டவனிடம் போய்க் கொண்டவனும் இல்லை; கண்டவனும் இல்லை. 

கொண்டவனை விட்டுக் கண்டவனிடம் போனால் கண்டவன் பெண்டாட்டிக்குக் கால்பிடிக்க வேண்டும். 

கொண்டா குட்டிச்சாத்தா என்பது போல். 

கொண்டாட்டம் போய்த் திண்டாட்டம் ஆச்சுது. 

கொண்டாடுவார் இல்லாவிட்டால் திண்டாடி நிற்கும். 

கொண்டார் முனியில் கண்டார் கடிவர்.


	(கொண்டார் கடிந்தால் கண்டார் முனிவர்.)

கொண்டாலும் பெண்; கொடுத்தாலும் பெண். 

கொண்டான் காயின் கண்டான் காயும். 

	(குறள் 1196, மணக்குடவர் உரை.)



கொண்டான் குறிப்பு அறிவாள் பெண்டாட்டி. 

கொண்டானும் கொடுத்தானும் ஒன்று; கல்யாணம் கட்டி வைத்தோன் வாயில் மண். 

கொண்டானும் கொடுத்தானும் கூடக் கூட; பெற்றாரும் பிறந்தாரும் வேறு வேறு.


	(யாழ்ப்பான வழக்கு கொண்டாகும்.)

கொண்டானும் கொண்டானும் ஒன்றாய்ப் போனால் கொட்ட வந்த பறையன் ஒத்திப் போக வேணுமாம். 

கொண்டானும் கொண்டானும் சம்பந்தி; கொட்ட வந்தவன் அம்பலம். 

கொண்டிருந்து குலம் பேசி, மொண்டிருந்து முகம் கழுவி. கொண்டு குலம் பேசுறதா?


	(பேசாதே.)

கொண்டு கொடுத்துக் குலம் பேசுவதுபோல.

